
AHLI LPU HADIRI SESI BRAINSTORMING BERSAMA LEMBAGA PENGARAH ANAK SYARIKAT 

UUM ONLINE: Lembaga Pengarah Universiti (LPU) yang dipengerusikan Tan Sri Siti Sa'adiah Sheikh 
Bakir hadir mengikuti sesi brainstorming bersama Lembaga Pengarah Kumpulan UMHSB dan anak 
syarikat di EDC Hotels & Resorts, hari ini. 
 
Pada sesi tersebut, Ahli LPU yang turut disertai Naib Canselor, Prof Dato' Seri Dr Mohamed Mustafa 
Ishak mendengar taklimat tentang syarikat dan sesi brainstorming melibatkan UMHSB dan anak 
syarikatnya iaitu UECSB, UPSB, UPMSB, USSB dan MCSB. 
 
UMHSB diwakili Suardi Mohamed Zakaria; UECSB oleh Prof Madya Dr Fairol Halim; UPSB oleh 
Ahmad Fauzi Zainal Abiddin dan Madzli T. Othman; UPMSB oleh Rosley Che Ros; USSB oleh Ahmad 
Mujahid Abd Ghani dan MCSB oleh Kham Din Chu@Kham Nur Alia Abdullah. 

Tan Sri Sa'adiah berkata, UUM harus mengambil peluang untuk menjadikan sesi brainstorming itu 
sebagai medan untuk mengumpul idea, seterusnya menyampaikan pandangan tersebut kepada pihak 
tertinggi bagi memanfaatkan kedua pihak. 
 
Katanya, sesi itu penting bagi melihat hubungan universiti dengan Kementerian Pendidikan Tinggi 
(KPT) berkaitan bajet dan geran memandangkan universiti kini diminta untuk berdikari dalam menjana 
kewangan sendiri. 
 
"Dengan adanya ahli LPU, golongan profesor dan ahli lembaga pengarah syarikat, kita akan 
memikirkan cara untuk menjana pendapatan untuk syarikat dalam apa jua cara yang mungkin tidak 
pernah ada dalam perancangan sebelum ini. 
 
"Kita mempunyai banyak aset yang mungkin belum dilihat, justeru peluang ini harus diambil supaya 
kita dapat menjana kekayaan bukan sahaja untuk syarikat malah universiti," katanya. 
 
Tambah beliau, ahli LPU akan sentiasa memberi panduan dan pandangan untuk menjalankan strategi 
ini. 
 
Hadir sama, ahli Jawatankuasa Pengurusan Universiti (JPU), Profesor dan pegawai-pegawai kanan 
UUM. 

